
 CONCELLO DE VIGO
Secretaría de Goberno Local

Dª.  PATRICIA RODRÍGUEZ CALVIÑO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na sesión ordinaria do 9 de agosto
de 2024, adoptou o seguinte acordo:

14.- EXPEDIENTE  DE  CONTRATACIÓN  DAS  OBRAS  DO  PROXECTO  DE
“REMODELACIÓN DA AVDA. DE MADRID A-55 PP.KK 0+000 A 2+370 T.M DE VIGO -
PONTEVEDRA”. EXPTE. 2003/441.
Visto  o  informe  xurídico  de  data  31/07/2024  e  o  informe  de  fiscalización  do
06/08/2024,  sométese  a  aprobación  o  informe-proposta  de  data  31/07/2024,
asinado pola técnica de Xestión e xefa do Servizo Administrativo e de Control
Orzamentario, o xefe da Área de Servizos Xerais e conformado polo concelleiro da
Área  de  Goberno  e  polo  concelleiro  da  Área  de  Goberno  de  Orzamentos  e
Facenda, que di o seguinte:

I.- ANTECEDENTES DE FEITO.

I.- Con data 03.06.2016 a Xunta de Goberno Local acordou aprobar o convenio de colaboración entre o Concello
de Vigo e o Ministerio de Fomento para o deseño, execución e o financiamento de obras de adecuación e
mellora da Avenida de Madrid (Autovía A-55 entre os PP.KK. 0+000 e 2+370), sendo posteriormente formalizado
por ambas administracións. En virtude do convenio, por parte do Ministerio de Fomento procedeuse á redacción
e tramitación do proxecto de execución das referidas obras. 

II.- En base as obrigas do convenio, con data 29.05.2019 o Ministerio de Fomento remite copia do proxecto de
trazado da “REMODELACIÓN DA AVDA. MADRID (AUTOVÍA A-55 ENTRE OS PP.KK. 0+000 E 2+370)”, presentado
pola empresa INECO e redactado polos enxeñeiros D. Pablo Domínguez Gómez e D. Jonás Casquero Cecilio, cun
orzamento base de licitación mais IVE de 13.400.494,90 euros, para conformidade ou observacións por parte do
Concello de Vigo.

O Enxeñeiro de Camiños, Canles e Portos informa que o documento técnico presentado recolle proposta de
deseño tendo en conta os diferentes condicionantes que afectan ao ámbito de actuación e modulado segundo a
incidencia destes sobre os usuarios, considerando que cumpre os obxectivos no entorno, sen entrar a corroborar
solucións técnicas específicas,  cálculos dimensionais,  nin cumprimento de normativa vixente,  validados polo
técnico  asinante  do  proxecto  construtivo;  polo  que  o  Concelleiro  Delegado  da  Área  de  Fomento,  en  data
16.10.2019 resolveu iniciar expediente para a súa aprobación. 

III.- Con data 27.09.2019 subscribiuse unha addenda ao convenio asinado inicialmente pola que se modifica este
co obxecto  de  adaptar  o  importe  total  do  mesmo ao maior  alcance das  actuacións  previstas  inicialmente,
modificar a repartición das obrigacións das partes, pasando o Concello de Vigo a licitar e executar as obras, así
como ás previsións relativas á contratación dos servizos de asistencia técnica asociados á obra e, por último,

reprogramar as anualidades para adaptar a execución das actuacións ao ritmo real das mesmas.

IV.- En data 16.12.2019 remítese pola Demarcación de Estradas do Estado resolución de aprobación provisional
do proxecto “REMODELACIÓN DA AVDA. MADRID (AUTOVÍA A-55 ENTRE OS PP.KK. 0+000 E 2+370), ditada pola
Subdirección Xeral de Conservación, en data 29.11.2019, así como unha copia do proxecto de referencia a fin de
que polo Concello se examine e informe no prazo dun mes sobre o trazado e a actuación proposta. A Xunta de
Goberno Local,  en sesión de data 30.01.2020,  acordou manifestar  a  conformidade do Concello  de Vigo ao
referido proxecto e trasladar dita conformidade á Demarcación de Estradas do Estado para o seu coñecemento
aos efectos oportunos, o que tivo lugar por oficio de 3 de febreiro de 2020.

V.- Con data 15.12.2022, tendo en conta, dunha parte, que a vixencia do convenio finalizaba o 31.12.2022, sen
que fora posible prorrogar o mesmo máis alá de xuño de 2024, tempo insuficiente para a licitación e execución
da actuación, e, doutra, a aparición de novas necesidades como o incremento dos custos dos materiais que
supón un incremento do custo da obra e do importe total da actuación, a Comisión Paritaria de Seguimento do
convenio propuxo a liquidación do convenio e a tramitación dun novo convenio que permita a continuación da
execución das devanditas obras.

VI.-  Agotada a vixencia do convenio inicial  sen proceder a súa execución, a Xunta de Goberno Local, en data
30.06.2023, acordou aprobar un novo convenio de colaboración entre o Concello de Vigo e o Ministerio de
Transportes, Mobilidade e Axenda Urbana dun convenio para o deseño, execución e financiamento das obras de
adecuación e mellora da Avenida de Madrid (Autovía A-55 entre os PP.KK. 0+000 e 2+370). Dito convenio foi
formalizado en data 13.07.2023 por ambas administracións. Exp. 1717/441.

VII.- En data 7 de maio de 2024 a Demarcación de Estradas do Estado en Galicia remite ao Concello de Vigo o
proxecto de construción “PROYECTO DE REMODELACIÓN DE LA AVENIDA DE MADRID.  A-55 PP.KK.  0+000 A
2+370. T.M. DE VIGO. PROVINCIA DE PONTEVEDRA” con sinatura dixital de data 07/05/24 e con un orzamento de
QUINCE MILLÓNS OITOCENTOS NOVENTA E CATRO MIL DOUSCENTOS TRINTA E TRES EUROS CON CORENTA
CÉNTIMOS (15.894.233,40  €),  aprobado provisionalmente  pola  Administración  do  Estado,  tras  o  trámite  de
información pública,  solicitando informe municipal en relación a dita actuación. O proxecto construtivo figura
incorporado ao expediente con data 9 de maio de 2024 e foi informado favorablemente pola Comisión Paritaria
de Seguimento do convenio referido no antecedente anterior en sesión de 26 de abril de 2024.

VIII.- Previo informe da Oficina de Supervisión de Proxectos, I.T.O. e Asistencia Municipal de data 30.05.2024 e o
pertinente informe xurídico con proposta de resolución da mesma data,  a Xunta de Goberno Local, en sesión de
data 31.05.2024 aprobou o “PROXECTO DE REMODELACIÓN DA AVENIDA DE MADRID.  A-55 PP.KK.  0+000 A
2+370. T.M. DE VIGO. PROVINCIA DE PONTEVEDRA”, redactado polos enxeñeiros Jonás Casquero Cecilio e Pablo
Domínguez Gómez, cun base de licitación máis IVE de QUINCE MILLÓNS OITOCENTOS NOVENTA E CATRO MIL
DOUSCENTOS TRINTA E TRES EUROS CON CORENTA CÉNTIMOS (15.894.233,40 €) e asinado dixitalmente en data
7 de maio de 2024.  Expte.  3506-443.

IV.- No expediente de contratación consta a documentación que segue:
A) O proxecto obxecto do expediente aprobado pola XGL en sesión de data 31.05.2024 que se corresponde

co expediente administrativo 3506-443, e que inclúe Prego de Prescricións Técnicas redactado  polos

 CONCELLO DE VIGO
Secretaría de Goberno Local

enxeñeiros Jonás Casquero Cecilio e Pablo Domínguez Gómez, asinado dixitalmente en data 7 de maio
de 2024.

B) Informe de xustificación da necesidade e idoneidade do contrato asinado pola Técnica de Xestión, polo
Xefe do Servizo Administrativo e de Control Orzamentario,  e polo Xefe de da Área de Servizos Xerais en
data 10 e 11 de xuño de 204.

C) Resolución de inicio do expediente de contratación asinada polo Concelleiro da Área de Fomento e
Servizos de data 11 de xuño de 204.

D) Memoria económica asinada pola Técnica de Xestión, polo Xefe do Servizo Administrativo e de Control
Orzamentario e polo Concelleiro Delegado da Área de Fomento e Servizos de data 19 de xuño de 2024.

E) Certificados de crédito asinados pola Dirección Superior Contable municipal en data 27 de xuño de 2024.

F) Acta de replanteo do correspondente proxecto asinada polo Xefe de da Área de Servizos Xerais en data
27 de xuño de 2024.

G) Memoria xustificativa para a redacción do PCAP redactada polo Servizo Xestor e asinada en data 2 de
xullo de 2024.

H) Informe do Servizo de Contratación de comprobación da documentación esixida pola  normativa de
contratación pública, asinado pola Xefa da Área de Contratación e Novos Proxectos con data 16 e 22 de
xullo de 2024.

I) Prego de Cláusulas  Administrativas Particulares asinado pola Xefa da Área de Contratación e Novos
Proxectos con data 30 de xullo de 2024.

II.- FUNDAMENTOS TÉCNICOS E XURÍDICOS

Primeiro.-  A iniciación do expediente de contratación corresponde ao Órgano de Contratación (artigo 116.1
LCSP),  que nos municipios de gran poboación,  como é o de Vigo,  é a Xunta de Goberno Local  (disposición
adicional 2ª. 4 LCSP) e, por delegación desta (acordo da Xunta de Goberno Local de 22.06.2023), aos concelleiros
de Área.

Segundo.-  O expediente refírese á totalidade do obxecto do contrato e nel, e no expediente que se achega,
constan as actuacións preparatorias do contrato de obras, esixidas polos artigos 231 e seguintes da LCSP —
elaboración, supervisión, aprobación e replanteo do proxecto— así como o Prego de Cláusulas Administrativas
particulares e o de Prescricións Técnicas, reitores do contrato.

Terceiro.-No expediente xustificase a necesidade e idoneidade do contrato (artigo 28 e 116.4.e da LCSP),  a
clasificación esixida aos participantes (artigo 116.4.b da LCSP), os criterios de solvencia económica e financeira
(artigo 116.4.c da LCSP), o valor estimado do contrato con indicación de todos os conceptos que o integran,
incluíndo os custes laborais (artigo 116.4.d da LCSP) a xustificación do prezo do contrato e o seu método de
cálculo (artigo 112 da LCSP), os criterios de adxudicación e a súa adecuación ao obxecto do contrato (artigo

145.1 da LCSP), a non división en lotes (artigo 116.4.g da LCSP), así como as fórmulas de valoración (artigo 146.2
da LCSP), o seu carácter de contrato de obra suxeito a regulación harmonizada segundo o establecido no artigo
19  e  20  LCSP..  Non  é  necesaria  a  xustificación  do  procedemento  por  tratase  dun  procedemento  aberto.
Xustifícase a adecuación urbanística (informe da oficina de supervisión de proxectos de data 04.04.2024) e o
cumprimento da normativa sectorial.

Cuarto.- Consta  na  memoria  económica  elaborada  polo  servizo  xestor  xustificación  de  non   desequilibrio
orzamentario por atoparse contemplado o gasto no orzamento e que non afectará á sustentabilidade financeira
do Concello (artigo 7.3 da Lei orgánica 2/2012, do 27 de abril).

Quinto.- É preceptivo previa aprobación do expediente de informe da titular da asesoría xurídica (Disposición
adicional 3ª.8 da LCSP), así como a incorporación de certificado de existencia de crédito e fiscalización previa da
Intervención (artigo 116.3 LCSP)

Sexto.- A aprobación do expediente de contratación correspóndelle á Xunta de Goberno Local, na súa calidade
de órgano de contratación (disposición adicional 2ª. 4 LCSP),

Por todo o exposto, e unha vez se incorporen ao expediente informe da titular da asesoría xurídico e o informe
de fiscalización que van ditos, proponse á Xunta de Goberno Local que adopte o seguinte acordo:

Primeiro.- Aprobar o expediente de contratación a través de procedemento aberto e tramitación ordinaria das
obras do proxecto de “PROXECTO DE REMODELACIÓN DA AVENIDA DE MADRID. A-55 PP.KK. 0+000 A 2+370.
T.M. DE VIGO. PROVINCIA DE PONTEVEDRA”,  cun orzamento base de licitación máis IVE de QUINCE MILLÓNS
OITOCENTOS  NOVENTA  E  CATRO  MIL  DOUSCENTOS  TRINTA  E  TRES  EUROS  CON  CORENTA  CÉNTIMOS
(15.894.233,40 €), Ive engadido, segundo a seguinte distribución de anualidades:

2024 1,770,000.00 €

2025 8,890,000.00 €

2026 5,234,233.40 €

TOTAL 15,894,233.40 €

Segundo.- Aprobar o Prego de Cláusulas Administrativas particulares que rexerá o contrato asinado pola Xefa da
Área de Contratación e Novos Proxectos con data 30 de xullo de 2024.

Terceiro.- Autorizar o gasto con cargo á aplicación orzamentaria 1532.6190091, proxecto de gasto 23153291 (1º
ANUALIDADE HUMANIZACIÓN AVD. MADRID) por importe de 1.770.000,00 €, e asumir o compromiso de dotar
no orzamento inicial dos exercicios 2025 e 2026, na aplicación orzamentaria 1532.6190091, crédito por importe
de 8.890.000,00 € e 5.234.233,40 € respectivamente.

 CONCELLO DE VIGO

Cuarto.- Para  posibilitar  a  execución do proxecto,  conforme ao plan  de  obra  previsto  e  ás  dispoñibilidades
orzamentarias,  modifícanse as  porcentaxes  de gastos  establecidas  para os  importes  plurianuais,  en base ao
disposto no artigo 174 do RDL 2/2004 de 5 de marzo que aproba o texto refundido da Lei de Facendas Locais,
quedando establecido respecto ao previsto no presente exercicio para a segunda anualidade nun 502,26% e para
a terceira anualidade nun 295,72%.

Quinto.-  Abrir  o procedemento de licitación para a selección do contratista na forma prevista na lexislación
vixente.

ACORDO
A Xunta de Goberno local aproba a proposta contida no precedente informe.

E para que así  conste e produza os seus efectos,  emito a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

JVF/me.

V. e  Pr.
O ALCALDE
Abel Caballero Álvarez

A
S

IN
A

D
O

 P
O

R
: S

E
C

R
E

T
A

R
IO

 X
E

R
A

L 
D

O
 P

LE
N

O
 -

 (
 J

O
S

É
 V

IL
LÁ

N
 F

U
E

R
T

E
S

 )
  0

9/
08

/2
02

4 
11

:1
3:

14
 | 

C
O

N
C

E
LL

E
IR

A
-S

E
C

R
E

T
A

R
IA

 D
A

 X
U

N
T

A
 D

E
 G

O
B

E
R

N
O

 L
O

C
A

L 
- 

( 
P

A
T

R
IC

IA
 R

O
D

R
ÍG

U
E

Z
 C

A
LV

IÑ
O

 )
  0

9/
08

/2
02

4 
11

:1
5:

58
 |

A
LC

A
LD

E
 -

 (
 A

B
E

L 
R

A
M

Ó
N

 C
A

B
A

LL
E

R
O

 Á
LV

A
R

E
Z

 )
  0

9/
08

/2
02

4 
12

:5
1:

37
D

o
cu

m
en

to
 a

si
n

ad
o

Copia do documento - Concello de Vigo Data impresión:  12/08/2024 13:43 Páxina 5 de 5

2003-441 CSV: A3A156-354349-89BFE4-713BGE-UL1DK4-FD

Pode validar e/ou obter copia electrónica do documento utilizando o código QR da esquerda ou o código de

verificación na dirección http://www.vigo.org/csv

https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp

